
				এই পাতাটির মুদ্রণ সংশোধন করা প্রয়োজন। 
কিন্তু বাউলের গান বা অন্যান্য সঙ্গীতই ত কাঙ্গালের পরিচয় প্ৰদানের পক্ষে যথেষ্ট নহে। তাহার গ্রামবার্তা-সম্পাদকের মূৰ্ত্তি ও র্তাহার শিক্ষকের মূৰ্ত্তি, তাহার ব্ৰহ্মাণ্ডবেদের গভীর তত্ত্বকথা, একত্র না বলিলে যে, তাহার সকল দিক বলা হয় না। তাই অতি অযোগ্য হইয়াও আমি র্তাহার ‘ব্ৰহ্মাণ্ডবেদের” কথা বলিতে বসিয়াছি। যে কথা, যে তত্ত্ব তিনি বহু সাধনায় লাভ করিয়াছিলেন, আমি এমন কি সৌভাগ্যবান যে, সেই সকল তত্ত্বকথা জলের মত সকলকে বুঝাইয়া দিব। সাধন নাই, ভজন নাই, অথচ গভীর তত্ত্বালোচনা করিতে প্ৰয়াসী হইয়াছি। তাই আমার এই বিড়ম্বনা। সব দিকে মেকি চলে, কিন্তু এ পথে মেকি চলে না, এদিকে সব খাটি। মেকি এখানে একেবারেই মাটি। সেই জন্যই আমি ‘ব্ৰহ্মাণ্ডবেদ’ সম্বন্ধে যাহা বলিতেছি, তাহ নিশ্চয়ই লোকের হৃদয়ে আঘাত করিতেছে না ; লাভের মধ্যে আমি ঘোর অপরাধগ্ৰস্ত হইতেছি। নিজের শক্তিসামৰ্থ্য না বুঝিয়া কোন কাৰ্য্যে হস্তক্ষেপ করিলে, তাহার ফল যাহা হয়, আমি তাহা মৰ্ম্মে মৰ্ম্মে অনুভব করিতেছি। এই বিপদে পড়িয়া যখন তখনই কাঙ্গালের একটী গান আমার মনে পড়ে। সেই গানটি আমি উদ্ধৃত করিলাম ।
গানটি এই--
“ওরে, মোর মনেরই মন, বোঝে না মন,
এমনই রে তার বুদ্ধি কঁচা । মন আমার ভবের মুটে, বেড়ায় ছুটি,
নাহি জোঠে পানি-গামছা ; মন আমার শাল রুমালের তত্ত্ব ক’রে,
মরছে ঘুরে, হচ্চে রাজা ।

